
Sanz Presidenteak nabarmendu du 120 enpresaburu eta teknikari baino gehiagok 2008-2011 denboraldiko Nafarroako III. Teknologia Planean parte hartu dutela
Osteguna, 2007ko martxoaren 29a  Nafarroako Gobernuaren Presidenteak, Miguel Sanz Sesma, aste honetan 2008-2011. urterako Nafarroako III. Teknologia Planaren Zuzendaritza Batzordearekin egindako bilera batean parte hartu du, berrikuntza arloko planifikazio estrategikoko agiri honen garapenaren egungo egoera ezagutzeko. Sanz Presidenteak positiboki baloratu zuen Plana egiteko prozesuaren fasean izandako partaidetza handia. Bertan, Nafarroako berrikuntza arloko enpresen 120 ordezkari eta teknikari baino gehiago parte hartzen ari dira. 
Sanz Presidenteak eskerrak eman zituen III. Teknologia Plana egiteko prozesuan parte hartzen ari diren enpresaburuen eta teknikarien lanarengatik eta azpimarratu zuen Nafarroako Gobernuaren helburuetako bat Nafarroako Berrikuntzako Sistema Erregionala osatzen duten egileen erabateko adostasuna lortzea dela. Halaber, Sanz Presidenteak adierazi zuen Planaren bidez, Nafarroaren gaitasuna sendotu nahi dela Europako eta nazioarteko testuinguruko herri berritzaile gisa.

Sektore estrategikoen arabera banatutako sei lan-talde III. Teknologia Plana burutzeaz arduratzen ari da (energia berriztagarriak, bioteknologia, nekazaritza-elikadura, nanoteknologia, informazio eta komunikazioen eta makinen teknologiak, hornikuntzak eta automobilgintza). Sektoreko enpresek eta Planaren diseinuan lan egiten ari diren adituek osatzen duten lan bakoitza. Sektore-talde bakoitzean lortutako azterketetatik abiatuz,  baterako bilera bat antolatu da, eta bertan lortutako ondorioak aztertu dira, Nafarroako III. Teknologia Planaren azken erredakzioaren barne sartzeko.  
Hirugarren Teknologia Plana egiteko nobedade moduan, Zientzia-Teknologia-Enpresa-Batzordea izeneko osagarrizko talde bat hartu da barne, unibertsitateko, teknologia zentroetako eta Nafarroako enpresa elkartetako ordezkariek osatuta. Ezagutza igorpena sustatzen jarraitu eta lankidetzako sare sendoak sortu nahi dira berrikuntzarako gaitasuna duten agenteen artean. 
Talde desberdinak bere lan bilerekin iazko azken hiruhilekoan hasi ziren. Hurrengo astean, Teknologia Planaren Zuzendaritza Batzordea bilduko da, xehetasunak zehazteko, amaierako erredakzio aurretik. Aurreko edizioetan bezala, parte hartzeari eta soluzioak bilatzeari lehentasuna ematen dien metodologia batean datza, enpresek, teknologia zentroek eta ikasleek eta administrazioak Nafarroan I+G+I arloa sustatzerakoan, aurre egin beharreko arazoekin topo egiten dutenean.
Helburuak eta sektore estrategikoak
2008-2011. urtetako Nafarroako III. Teknologia Planaren helburuak honako hauek izango dira: enpesa sarearen garapen orekatsua eta iraunkorra; herrietako lehiakortasuna sustatzea; Unibertsitate—Teknologia Zentroak-Enpresa-Gizartea sistemaren konexioaren alde egitea; eta sektore estrategikoak sustatzea. 
Herrietako lehiakortasuna prospektiba teknologikoaren eta sistematikoaren (aldaketari aurre hartzea), zaintza teknologikoaren, industria eta jabetza intelektualaren, sare-lanaren eta ezagutzaren katearen bidez/kostu katearen aurrean lortu nahi da. 
Bestalde, hauek izango dira hirugarren Planean sustatuko diren sektore estrategikoak: nekazaritza-elikadura, automobilgintza, talde-ondasunak, biotekonologia, eraikuntza bioklimatikoa, energia berriztagarriak, logistika eta garraiobideak, aisialdia, kultura eta turismoa, informazioaren eta komunikazioaren teknologia (IKT), eta ogasuna. 
Sektoretako Lan Talde desberdinen deialdietako helburua (Teknologia Plana idazten amaituko dute) datorren urtetarako enpresa eta teknologia esparruko jarduera estrategiak definitzea da, enpresen lehiakortasuna hobetzeko, ezagutza eta teknologia bereganatzeko eta igortzeko mekanismoak dinamizatzeko berrikuntza sistemaren agente desberdinen artean, eta Nafarroako ekonomia garapen iraunkorraren alde egiteko, Ikerketarako Europako gunean txertatuz. Zehaztu eta burutu beharreko jarduerek kontuan hartu beharko dute enpresa sektorearen lehiakortasun hobekuntza eta Nafarroako errealitatearen eraketa, gutxienez, datorren bost urtetan. 
Bilkura desberdinak Cemitec eta Citean konpainien instalazioetan antolatu dira, Nafarroako Gobernuaren Industria eta Teknologia, Merkataritza eta Lan Departamentuak antolatuta, Planaren koordinazio lanak burutzen dituen Nafarroako Berrikuntzarako Agentziaren bidez. Aurkezpena, landa-lanak eta ondorioen erredakzioa Asesoria Industrial Zabala enpresaren teknikariei dagozkie. Enpresa bera antzeko lanez arduratu zen, aurreko teknologia planak burutzerakoan, 2000-2003 eta 2004-2007. urtetan.  
Bilerak eta jarduera egutegia, Nafarroako III. Teknologia Plana idatzi arte, 2004-2007 urtetako Nafarroako Teknologia Planaren garapenaren eta jardueretatik kanpo mantenduko dira. Azken hura oraindik indarrean dago. Plan berriaren azterketa eta erredakzio faseak datorren urteko lehenengo hiruhilekoak amaitu litezke. 
Bilera desberdinetan, Nafarroako I+G+I arloko jardueren datu makroekonomikoen bilakaera positiboak errepikatu dira. Nafarroa, egun, Espainiako herrien artean, aitzindaria da BPG gaineko I+G aroko gastuaren ehunekoari dagokionez, baita esparru nazionaleko eta Europako patenteen erregistroan ere. Era berean, adierazi da sistemaren agente desberdinen arteko elkarrizketa maila ona dela, aurreko denboraldiekin alderatuta. Hala ere, hobetu behar da ezagutzaren esku jartzeko prozesua azkarrago garatzeko.
(
( Oharra: www.navarra.es atariko “Berriak” atalean prentsa-ohar honekin lotutako argazki bat eskaintzen da.

